ՀԻՄՆԱՎՈՐՈՒՄ 

«ՍԵՅՍՄԻԿ ՊԱՇՏՊԱՆՈՒԹՅԱՆ ԱԶԳԱՅԻՆ ԾԱՌԱՅՈՒԹՅԱՆ ԴԻՏԱՑԱՆՑԻ ԱՐԴԻԱԿԱՆԱՑՈՒՄ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ ԸՆԴՈՒՆՄԱՆ
1. Անհրաժեշտությունը
Սույն ծրագիրը մշակված է Հայաստանի Հանրապետության կառավարության 30 դեկտեմբերի 2010 թվականի «ՀՀ սեյսմիկ անվտանգության համակարգի զարգացման հայեցակարգով նախատեսված սեյսմիկ ռիսկի նվազեցման միջոցառումների ծրագիրը հաստատելու մասին» N1760–Ն որոշման առաջին կետի համաձայն և դիտարկումների ցանցի վերազինումն ու զարգացումն անհրաժեշտ է սեյսմիկ վտանգի և ռիսկի հուսալի մոնիտորինգի ու կանխատեսման հասնելու համար:
2. Ընթացիկ իրավիճակը և խնդիրները

Վերջին տարիներին Հայաստանի Հանրապետության «ՍՊԱԾ»-ը զիջում է տարածաշրջանում առաջատարի դիրքը, մասնավորապես դիտարկումների ցանցի սարքավորումների բարոյապես և ֆիզիկապես մաշվելու պատճառով: Խիստ հրատապ է.

1)  սեյսմիկ, երկրաֆիզիկական, երկրաքիմիական չափիչ սարքերի փոխարինումը նորերով, որպեսզի ապահովվի դիտարկումների բարձր ճշտություն,

2) սեյսմիկ և այլ դիտարկումների թվային տվյալների ստացումը, որը հնարավորություն կտա մշակելու ելակետային նյութը գոյություն ունեցող ժամանակակից համակարգչային ծրագրերով,

3) երկրաֆիզիկական ու հիդրոդինամիկական դիտարկումների ավտոմատացումը, որով կբարձրանա դիտարկվող տվյալների ճշտությունը և կբացահայտվեն անոմալ դաշտերի նուրբ փոփոխությունները, որոնք սեյսմիկ վտանգի և ռիսկի գնահատման տեսակետից խիստ կարևոր են: 

3. Տվյալ բնագավառում իրականացվող քաղաքականությունը
Ուղղված է սեյսմիկ ռիսկի նվազեցմանը, այդ թվում Երևան, Գյումրի, Վանաձոր և այլ քաղաքների սեյսմիկ ռիսկի հիմնական բաղադրիչների գնահատմանը, Հայաստանի Հանրապետության տարածքի սեյսմիկ շրջանացման նոր քարտեզի կազմմանը, բնակավայրերի և կենսաապահովման գծերի սեյսմիկ ռիսկի գնահատման և նվազեցման աշխատանքների իրականացմանը:
4. Կարգավորման նպատակը և բնույթը
«ՍՊԱԾ» գործակալության Ազգային դիտացանցերի գործող կայանների վերազինումը նոր սարքավորումներով՝ ստեղծելով միջազգային ժամանակակից չափանիշներին համապատասխան Ազգային դիտացանց:
5. Նախագծի մշակման գործընթացում ներգրավված կազմակերպությունները և անձինք
Հայաստանի Հանրապետության արտակարգ իրավիճակների նախարարության «ՍՊԱԾ» գործակալությունը և համակարգի ՊՈԱԿ-ները:
6. Ակնկալվող արդյունքը
Ժամանակակից միջազգային չափանիշներին համապատասխան Ազգային դիտացանց:

